PROCEDURA ZA DOBIJANJE KONCESIJE ZA DETALJNA GEOLOŠKA ISTRAŽIVANJA I EKSPLOATACIJU MINERALNIH SIROVINA

U skladu sa Zakonom o učešću privatnog sektora u vršenju javnih usluga (''Sl.list RCG'', br. 30/02) i Uredbom o načinu i uslovima za dodjelu koncesija za vršenje geoloških istraživanja i eksploataciju mineralnih sirovina (''Sl.list RCG'', br. 15/04), koncesija se dobija na slijedeći način:


- zainteresovani investitor podnosi zahtjev Ministarstvu za ekonomski razvoj za dobijanje koncesije za detaljna geološka istraživanja i eksploataciju određene mineralne sirovine na određenom lokalitetu;


- Ministarstvo razmatra zahtjev i ako postoje određeni uslovi (geološko-rudarski), pristupa izradi koncesionog elaborata;


- nakon izrade koncesionog elaborata, Ministarstvo priprema Osnovni dokument za dodjelu koncesije i dostavlja ga Savjetu za privatizaciju na odobrenje, odnosno, prihvatanje;


- po odobrenju Osnovnog dokumenta, Ministarstvo priprema prijedlog Javnog poziva za međunarodnu pretkvalifikaciju investitora za dobijanje koncesije. Odobrenje na predloženi Javni poziv prvo daje Jedinica za procjenu projekata, koja vrši nadzor i rukovodi kompletnim procesom realizacije koncesije;


- kada predloženi Javni poziv odobri Jedinica za procjenu projekata, dostavlja ga Komisiji za koncesije i BOT aranžmane Vlade RCG-a na razmatranje i prihvatanje;


- Komisija za koncesije i BOT aranžmane dostavlja zaključke ministarstvu – da li odobrava ili ne odobrava predloženi Javni poziv;


- ukoliko Komisija za koncesije i BOT aranžmane donese zakjučak o prihvatanju Javnog poziva, Ministarstvo ga objavljuje u štampi čiji je osnivač Država, u međunarodnoj štampi, kao i na internetu;


- zainteresovani investitor, po objavljivanju Javnog poziva, u Ministarstvu preuzima tendersku dokumentaciju, odnosno, koncesioni elaborat;


- po preuzimanju tenderske dokumentacije, investitor priprema ponudu koju dostavlja ministarstvu do roka važenje Javnog poziva;


- u Javnom pozivu je naveden rok predaje ponude, kao i vrijeme otvaranja ponuda;


- ponude se otvaraju javno, a otvara ih i pregleda Komisija za otvaranje i pregled ponuda;


- Izvještaj o otvaranju i pregledu Komisija ih predaje Tehničkoj komisiji, koja vrši ispitivanje tehničkih podataka i provjeru navoda koje podnose ponuđači;


- Tehnička komisija priprema Izvještaj o tehničkoj ocjeni koji dostavlja Komisiji za vrednovanje ponuda;


- nakon vrednovanja, Komisija dostavlja Izvještaj Jedinici za procjenu projekata;


- Jedinica za procjenu projekata, nakon dostavljenih izvještaja, priprema Preporuku sa prijedlogom Odluke za dodjelu koncesije; 


- Preporuku sa prijedlogom Odluke za dodjelu koncesije Jedinica za procjenu projekata dostavlja Komisiji za koncesije i BOT aranžmane na razmatranje i prihvatanje;


- ukoliko Komisija za koncesije i BOT aranžmane prihvati preporuku sa predloženom Odlukom za dodjelu koncesije, o istoj obavještava Ministarstvo;


- odobrenu Preporuku sa prijedlogom Odluke za dodjelu koncesije, Komisija za koncesije i BOT aranžmane dostavlja Vladi na usvajanje;


- kada Vlada na svojoj sjednici donese Odluku za dodjelu koncesije, ista se objavljuje u Službeni list RCG, a ministra za ekonomski razvoj ovlašćuje da u ime Vlade zaključi koncesioni ugovor u roku od 15 dana od dana objavljivanja;


- kada se Odluka za dodjelu koncesije objavi u Službeni list, Ministarstvo priprema Ugovor i dostavlja ga Komisiji za koncesije i BOT aranžmane na odobrenje;


- po dobijanju odobrenja, ministar za ekonomski razvoj, u ime Vlade, zakjučuje Ugovor o koncesiji sa investitorom koji je dobio koncesiju.
